
S C R I P T A

Numéro Scripta :  5180

Auteur(s) : Lucius III [pape]

Bénéficiaire(s) : Tours, Saint-Martin de Marmoutier (abbaye)

Genre d'acte : bulle

Authenticité : non suspect

Datation : 1184, 15 octobre

Lieu d'émission : Vérone

Action juridique : autre

Langue du texte :  latin

Analyse
Lucius [III] charge l’évêque S[imon] et l’archidiacre R. de Meaux de faire restituer à Simon d’Aunay la dîme et
l’usage de la forêt de Croth, village dans lequel les moines de Marmoutier tiennent leur prieuré.

Tableau de la tradition

Éditions principales

a.   Ramackers  Johannes, Papsturkunden in Frankreich, Neue Folge 2 Normandie, Göttingen, Vandenhoeck &
Ruprecht (Abhandlungen der Gesellschaft der Wissenschaften zu Göttingen. Philologisch-historische Klasse, 21),
1937, 2 vol., n° 241, p. 335.

Indications

Jaffé  Philippe, Wattenbach  Wilhelm, Regesta pontificum Romanorum ab condita ecclesia ad annum post Christum
natum MCXCVIII2eéd., Leipzig, Veit, 1885-1888, 2 vol., nº 15093, t. 2, p. 468.

Dissertation critique
Datation proposée par J. Ramackers.

Texte établi d’après a

Lucius episcopus seruus seruorum Dei. Venerabili fratri S. episcopo et dilecto filio R. archidiacono Meldensi
salutem et apostolicam benedictionem. Dilectorum filiorum nostrorum fratrum Maioris Monasterii relatione
percepimus, quod, cum apud uillam, que Crotus dicitur, domum habeant et fratres ibidem manentes de dono
antecessorum Hugonis de Castello decimam cuiusdam silue, que eodem quoque nomine Crotes dicitur queque
predicte domui ex eadem parte Audure fluuii noscitur adiacere, et usum in eadem silua tam de uiuis quam de mortuis
lignis ratione proprii iuris obtineant et super his autentico scripto confirmationis regie sint muniti, nobilis uir Simon
de Aneto prescriptam decimam et usum ipsius silue iamdictis fratribus et eorum hominibus auferre non dubitat
et eis alia multa grauamina pro suo inferre arbitrio non for[mi]dat. Vnde discretioni uestre per apostolica scripta
mandamus, quatinus eum, si uera sunt, que dicuntur, appellatione remota per censuram ecclesiasticam compellatis,
ut predictis fratribus decimam et usum silue, quem abstulit, sine ulla difficultate restituat et in pace dimittat
et ab aliis grauaminibus inferendum cesset omnimodis et quiescat. De illatis autem iniuriis, quibus predictos
fratres illicite grauasse monstrabitur, eis per instantiam uestram et ecclesiastice sententie disciplinam frustratoriis
dilati[o]nibus amputatis plenarie coram uobis satisf[a]cere compellatur. Quod si ad citationes uestras uenire forte

et iuri parere noluerit, ipsum et terram eius, in qua presens extiterit, excommunicationis et interdicti sententie sine
appellationis obstaculo supponatis. Dat. Veron. idus octobr.


